
GOUVÈNÈ HOCHUL ANONSE INTERBOROUGH EXPRESS LA AP AVANSE SOTI 
NAN FAZ PLANIFIKASYON POU RIVE NAN FAZ AKTIF LA  

  
Pwojè Interborough Express la pral kòmanse ete sa a avèk yon konsantrasyon 

sou konsepsyon sistèm tren lejè  
  

Koneksyon dirèk ant Brooklyn ak Queens pral diminye tan vwayaj jiska 30 minit 
nan nenpòt direksyon  

  
Kantite pasaje anyèl yo prevwa a se 48 milyon vwayaj an total; Pi wo pase nenpòt 

lòt tren lejè atravè Etazini  
  

Sekans siplemantè Interborough Express la disponib isit la epi reprezantasyon 
grafik pwojè IBX la disponib isit la  

  
  
Gouvènè Hochul anonse jodi a ke faz enjenyeri ak konsepsyon Interborough Express 
(IBX) la kòmanse, pwochen etap nan devlopman pwojè transpò piblik transfòmatif la. 
Mèkredi, Konsèy MTA a otorize seleksyon yon antrepriz konjwen ant Jacobs ak HDR 
kòm ekip ki pral sipèvize faz konsepsyon ak enjenyeri IBX la. Sa reprezante yon gwo 
pwogrè pou pwojè a, ki pral konekte kominote ki pa t jwenn ase sèvis nan Brooklyn ak 
Queens ak metwo, bis ak Wout Ray Long Island (Long Island Rail Road, LIRR), tout 
pandan l ap diminye tan vwayaj ant Brooklyn ak Queens yon fason konsiderab, ak yon 
tan trajektwa 32 minit sou liy 22.5 km (14 mil) la. Nan mwa avril, Gouvènè Hochul te 
apwouve 2.75 milya dola nan finansman pou pwojè a kòm yon pati nan Plan Kapital 
MTA istorik 2025-2029 la.  
  
"Konstriksyon Interborough Express la pral transfòme Nouyòk, konekte kominote yo jan 
li pa t janm fè sa anvan, diminye tan pou ale travay epi libere tout potansyèl Brooklyn ak 
Queens", Gouvènè Hochul te deklare. "IBX la se kalite pwojè ke jenerasyon k ap vini 
yo pral dekri kòm yon pwojè ki fasil pou reyalize, epi gras a finansman nou te jwenn pou 
Plan Kapital MTA a, nou pa sèlman ap pale de li - nou ap reyalize li."  
  
IBX la pral yon nouvo opsyon transpò pou prèske 900,000 rezidan k ap viv nan katye ki 
sou wout la, ansanm ak 260,000 moun ki travay toupre koridò a nan Brooklyn ak 
Queens. Li pral kreye 19 estasyon epi konekte ak 17 liy metwo diferan — tren A, C, E, 
N, Q, R, 2, 3, 5, 7, B, D, F, M, J, Z ak L — 50 wout otobis ak de estasyon LIRR. Pwojè 

a pral konstwi sou yon liy transpò machandiz 22.5 km (14 mil) ki deja egziste ke MTA 
LIRR ak CSX Corp. posede ki pwolonje soti Sunset Park, Brooklyn, rive Jackson 
Heights, Queens. Kounye a, Nouyòk and Atlantic Railway ap opere transpò machandiz 
sou koridò a nan kad anba yon akò konsesyon nan filyal LIRR la.  
  
IBX la pral premye nouvo transpò rapid konplè ki konstwi antyèman nan Vil Nouyòk 
depi Liy IND Crosstown lan, ke yo rele G kounye a, te ouvri nèt an 1937. Estasyon IBX 
yo ki konstwi nan Brooklyn yo pral premye estasyon transpò piblik yo ki konstwi nan 
katye ki gen plis moun nan vil la depi liy A te pwolonje soti Broadway Junction rive 
Euclid Ave an 1948. Estasyon IBX nan Queens yo pral premye nouvo estasyon transpò 
piblik yo konstwi depi ekstansyon liy E, J, ak Z Archer Avenue yo rive Jamaica an 1988.  
  
IBX la se dènye gwo pwojè transpò Gouvènè Hochul la te avanse. Nan mwa me, 
Gouvènè Hochul ansanm ak Otorite Pòtyè Nouyòk ak New Jersey te kòmanse premye 
faz nouvo pwojè Tèminal Otois Midtown lan. Nan mwa janvye, Gouvènè Hochul ak MTA 
a te lanse premye pwogram tarifikasyon konjesyon nan peyi a, ki te reyisi diminye trafik 
la epi ogmante aktivite ekonomik nan Manhattan. An jiyè 2024, Gouvènè Hochul te 
jwenn yon akò sibvansyon federal 6.88 milya dola pou Komisyon Devlopman Gateway 
la pou l te ka kontinye ak Pwojè Tinèl Hudson an, pou amelyore sèvis tren an pou plis 
pase 200,000 pasaje chak jou.  
  
Nan mwa novanm 2023, Gouvènè Hochul te jwenn finansman konplè pou dezyèm faz 
Metwo Second Avenue an pou rive nan 125 St. Nan mwa avril 2023, Gouvènè Hochul 
te bay yon sipò eta san parèy pou rezoud pwoblèm fiskal MTA a apre pandemi an epi 
trase yon avni dirab ak efikas alontèm pou ajans lan. Nan mwa janvye 2023, Gouvènè 
Hochul te ouvri Grand Central Madison, sa ki te pote sèvis LIRR nan lès Midtown, sa ki 
te diminye tan transpò piblik yo epi ogmante sèvis pou pasaje Long Island ak Queens 
yo. Nan mwa desanm 2022, Gouvènè Hochul te kòmanse pwojè Penn Access la, ki pral 
pote sèvis Metro-North nan Penn Station ak nan kominote nan Bronx ki pa te gen sèvis 
yo.  
  
Prezidan ak Direktè Egzekitif Jeneral MTA, Janno Lieber, te deklare, "IBX la chanje 
lavi plizyè milyon moun. Li lè pou rezidan Brooklyn ak Queens yo ka deplase 
dirèkteman ant de katye nou yo ki gen plis popilasyon – pou travay, edikasyon, lwazi ak 
tout lòt bagay. Mwen vle remèsye Gouvènè Hochul ak patnè nou yo nan Albany ak 
Washington pou sipò yo nan lanse pwojè sa a."  
  
Prezidan Devlopman & Kontriksyon MTA a, Jamie Torres-Springer, te deklare, 
"Interborough Express la pral transfòme mobilite nan de pi gwo awondisman Nouyòk yo 
avèk transpò piblik rapid, fyab, epi souvan. Mwen pa ka tann pou m lanse pwosesis 
konsepsyon an epi kontinye bon repitasyon MTA a nan fini pwojè pi byen, pi vit e 
mwens chè pase tout tan anvan."  
  
Pwogrè Konsepsyon  
Konsepsyon pwojè a pral lanse ofisyèlman ete sa a, li pral konsantre sou konsepsyon 
sistèm tren lejè a ki gen ladan: konsepsyon kominikasyon ak siyalizasyon, konsepsyon 



machin, konsepsyon ray, plis efò enjenyei sivil tankou konsepsyon estasyon, 
rekonstriksyon pon ak konsepsyon miray soutènement ak konsepsyon etablisman 
operasyon yo ak lakou depo a. Pwosesis konsepsyon an se dènye gwo etap nan pwojè 
a anvan konstriksyon fòmèl la kòmanse.  
  
Pwojè a te sibi plis amelyorasyon pou asire ke li pral bay pi bon sèvis pou pasaje yo ak 
pi bon valè a. Nan Middle Village, Queens, MTA a ap pwogrese ak konsepsyon yon 
solisyon tinèl anba Metropolitan Avenue, olye operasyon sou lari a, sa ki fè liy pwopoze 
a gen mwens tandans gen reta vwayaj akòz operasyon trafik melanje. Amelyorasyon sa 
a diminye tan yo prevwa pou nouvo liy lan pase soti nan 39 minit pou rive nan 32 minit 
epi li ogmante pwojeksyon kantite pasaje yo a 160,000 pa jou, sa vle di 50,000 an plis 
pase estimasyon MTA a te fè anvan an. Kantite pasaje anyèl IBX la prevwa a pi wo 
pase kantite pasaje aktyèl nenpòt lòt sistèm tren lejè nan peyi a, li gen 48 milyon 
pasaje —dezyèm ki vini apre li a se Los Angeles, li gen 46 milyon pasaje pa ane.  
  
Yo te detèmine pou ofri pi bon sèvis la bay pasaje yo nan pi bon pri pou MTA a, ak 
anviwon 70 pousan nan pasaje IBX yo prevwa k ap transfere nan sistèm MTA a. Yo te 
chwazi kote estasyon yo baze sou fidbak piblik la, pwojeksyon kantite pasaje, kapasite 
pasaje yo pou chanje pou ale nan lòt pati nan rezo MTA a, posiblite pou konstwi, ak 
kreyason espas.  
  
Finansman  
Faz konsepsyon pwojè a pral finanse prensipalman atravè 45 milyon dola Gouvènè 
Hochul te garanti nan bidjè Eta Nouyòk pou ane 2025 la ak nan Plan Kapital MTA a pou 
ane 2025-2029 la. Yo te bay MTA a 15 milyon dola anplis gras ak sibvansyon pou 
Rebati Enfrastrikti Ameriken an avèk Dirablite ak Ekite (Rebuilding American 
Infrastructure with Sustainability and Equity, RAISE) Depatman Transpò Etazini (United 
States Department of Transportation, USDOT), ki pral finanse yon evalyasyon koridò 
pou sipòte faz konsepsyon an. USDOT te bay tou 1 milyon dola pou finanse sèvis 
ekspè finans inovan pou pwojè a. Pri total estime pou pwojè IBX la se 5.5 milya dola, 
avèk 50 pousan nan finansman total pou pwojè a garanti pa Gouvènè Hochul nan Plan 
Kapital 2025-2029 MTA a.  
  
Depi 2023, MTA a te òganize dis jounen pòt ouvèt kote prèske 1,000 manm kominote a 
te patisipe sou pakou a pou sansibilize moun yo epi kolekte opinyon. MTA a te òganize 
tou aktivite sansibilizasyon rapid nan 10 estasyon metwo atravè koridò IBX la, kote li te 
pale ak 1,300 manm piblik la ak plis pase 250 biznis. Chak twa mwa, MTA a òganize 
yon konsèy kominotè vityèl sou pwojè a avèk ofisyèl eli yo, gwoup kominotè yo ak 
konsèy kominotè yo.  
  
Senatè Eta a Leroy Comrie te deklare, "Sa a se premye nouvo liy transpò rapid ki 
konstwi antyèman nan Vil Nouyòk nan prèske yon syèk epi l ap fèt nan kominote ki pi 
bezwen li yo. Lè l diminye tan vwayaj yo jiska 30 minit epi l rive jwenn prèske 900,000 
rezidan, Interborough Express la pral pote yon vrè soulajman pou Nouyòkè òdinè yo. 
Mwen felisite Gouvènè Hochul ak MTA a paske yo fè pwojè solid sa a, ki te nesesè depi 
lontan, pase nan pwochen faz li a."  



  
Senatè eta a, Roxanne J. Persaud, te deklare, "Mwen kontan aprann ke pwochen faz 
Interborough Express la ap kontinye. Pwojè transfòmasyon sa a make yon gwo pa nan 
direksyon pou konstwi yon sistèm transpò ki pi konekte ak ekitab pou Brooklyn ak 
Queens."  
  
Senatè Andrew Gounardes, te deklare, "Sa a se yon opòtinite jenerasyonèl pou pi 
byen konekte kominote nou yo youn ak lòt epi kreye yon sistèm transpò ki vrèman 
fonksyone pou Nouyòkè ki nan katye ekstèn yo tankou sa mwen reprezante yo. IBX la 
pral fè li pi fasil pou Nouyòkè yo jwenn aksè ak travay, lekòl, ak tout lòt bagay yo 
bezwen pou yo reyisi. Mwen kontan wè pwojè sa a ap avanse, epi mwen remèsye 
Gouvènè Hochul ak MTA a pou travay yo te fè pou reyalize li."  
  
Senatè Eta John Liu te deklare, "Nouyòkè yo gen lontan depi y ap chèche pi bon 
mwayen pou ale ant Queens ak Brooklyn epi IBX la ofri yon solisyon inovan pou 
pwoblèm sa a ki la depi lontan. Mwen pa ka tann plan ak pwogrè ekip konsepsyon an 
pou nou ka finalman lanse pwojè enpòtan sa a epi bay katye ki pi lwen yo yon transpò 
piblik ki pi rapid e ki pi fyab."  
  
Senatè Eta Kristen Gonzalez te deklare, "Antanke Senatè ki reprezante Queens ak 
Brooklyn, mwen vrèman eksite pou pwochen faz Interborough Express la. Pwojè sa a 
pral amelyore aksè transpò piblik pou plizyè milyon Nouyòkè, tankou plizyè milye 
vwazen mwen yo. Mwen fyè dèske mwen te sipòte envestisman bidjèleta nou an nan 
pwojè sa a epi mwen rekonesan anvè Gouvènè a ak MTA a pou pwogrè sa a."  
  
Manm Asanble, Andrew Hevesi, te deklare, "Sa a se yon envestisman ki fèt yon sèl 
fwa nan yon jenerasyon ki pral fè enfrastrikti nou an pi ekitab, dirab, epi inogire yon 
nouvo epòk transpò piblik pou Brooklyn ak Queens. Mwen vrèman rekonesan anvè 
Gouvènè Hochul pou angajman li pou pi byen sèvi katye nou yo — anpil ladan yo te 
istorikman dezè transpò piblik — ansanm ak Prezidan Chanm mwen an, Carl Heastie, 
ak Lidè Majorite Sena a, Stewart-Cousins, pou lidèchip kontinyèl yo nan sèvi Nouyòkè 
yo."  
  
Manm Asanble Latrice Walker te deklare, "Interborough Express la chanje tout bagay 
pou moun k ap viv epi k ap travay nan Brooklyn ak Queens. Mwen te youn nan premye 
moun ki te sipòte pwojè transfòmasyon sa a, ki gen ladan l 19 arè soti Roosevelt 
Avenue nan Queens rive nan Tè Brooklyn Army an nan Bay Ridge. IBX la ap gen ladan 
l tou yon arè nan kominote Brownsville, ke mwen fyè pou m reprezante. Mwen eksite 
pou pwochen faz sa a. Bravo pou lidèchip solid MTA a, Lejislati Eta Nouyòk la ak 
Gouvènè a. Kathy Hochul."  
  
Manm Asanble Alicia L. Hyndman te deklare, "Interborough Express la plis pase yon 
nouvo liy transpò piblik — se yon liy sauvtaj pou elèv yo, travayè yo ak fanmi ki konte 
sou transpò piblik pou jwenn aksè ak opòtinite. Konekte kominote yo soti Brooklyn rive 
Queens ak sèvis ki an sekirite, fyab, epi efikas vle di ranfòse ekite ak mobilite ekonomik 
pou prèske yon milyon Nouyòkè. Mwen remèsye Gouvènè Hochul pou lidèchip li nan 



avanse pwojè transfòmasyon sa a epi pou asire ke katye nou yo pa rete dèyè ankò nan 
sa ki konsène transpò ak envestisman."  
  
Manm Asanble, Clyde Vanel, te deklare, "Interborough Express la se yon 
envestisman enpòtan nan lavni vil nou an ki pral konekte Brooklyn ak Queens ak yon 
transpò ki pi rapid e ki pi ekolojik. Pwochen faz sa a pèmèt nou pi pre pou nou bay yon 
opsyon transpò piblik ki nesesè anpil pou anpil Nouyòkè. Mwen felisite Gouvènè Hochul 
ak MTA a pou lidèchip ak angajman kontinyèl yo nan bati yon Nouyòk ki pi konekte."  
  
Manm Asanble Jenifer Rajkumar te deklare, "Gouvènè Hochul ap prezante yon avni 
transpò piblik vizyonè, epi mwen fyè pou m kanpe avè l pou fè l tounen yon reyalite. 
Interborough Express la pral vrèman pote transfòmasyon nan Queens ak Brooklyn. Pou 
premye fwa depi plizyè jenerasyon, katye ke transpò piblik te neglije depi lontan pral 
konekte dirèkteman ak rès vil la. Pwojè sa a pral ouvri opòtinite pou plizyè santèn milye 
rezidan — li pral diminye tan transpò piblik, diminye trafik machin, epi pote yon 
envestisman ekonomik reyèl pou fanmi k ap travay yo."  
  
Manm Asanble Jessica Gonzalez-Rojas te deklare, "Seleksyon ekip konsepsyon pou 
Interborough Express la se yon gwo etap enpòtan e yon pa annavan enteresan pou 
Nouyòk. Pwojè transfòmasyon sa a pral modènize MTA a epi konekte pi byen plizyè 
milyon Nouyòkè atravè awondisman yo, espesyalman awondisman kote mwen rete a, 
Queens. Mwen rekonesan anvè Gouvènè Hochul pou lidèchip ak angajman li pou elaji 
opsyon transpò efikas ak aksesib pou tout moun."  
  
Manm Asanble Tony Simone te deklare, "Interborough Express la se yon 
envestisman solid, vizyonè, epi ki efikas an tèm pri, ki pral finalman konekte kominote 
ke sistèm transpò nou an te neglije depi lontan. Pwochen faz sa a pèmèt nou fè yon pa 
anplis pou nou vin pi pre yon Nouyòk ki pi ekitab, aksesib, e ki respekte klima a. Mwen 
rekonesan anvè anpil defansè transpò piblik ki konsakre anpil pou amelyore lavi 
Nouyòkè yo. Mwen remèsye Gouvènè Hochul tou pou lidèchip ak angajman li nan bay 
yon enfrastrikti modèn, 21èm syèk, ki sèvi Nouyòkè k ap travay nan chak awondisman, 
paske tout moun merite diyite nan transpò piblik."  
  
Manm Konsèy Farah N. Louis, te deklare, "Mwen felisite Gouvènè Hochul pou 
lidèchip vizyonè li nan anonse Interborough Express la, yon pwojè transpò transfòmatè 
ki pral revolisyone enfrastrikti transpò atravè Vil Nouyòk. Liy tren lejè inovan sa a 
reprezante plis pase yon senp amelyorasyon nan koneksyon ant Brooklyn ak Queens 
— li se yon liy sovtaj pou kominote tankou East Flatbush, Flatlands ak Canarsie nan 
distri mwen an ki istorikman te dezè transpò piblik, koupe ak opòtinite ekonomik ak 
sèvis esansyèl. Lè pwojè sa a itilize koridò tren transpò machandiz ki deja egziste yo, li 
demontre yon devlopman enfrastrikti entelijan ak efikas ki pral diminye tan vwayaj yo 
anpil epi ouvri nouvo chemen opòtinite pou rezidan ki pa jwenn ase sèvis pandan plizyè 
dizèn ane. Interborough Express la pa sèlman gen pou wè ak deplase moun — li gen 
pou wè ak fè vil nou an avanse nan direksyon plis ekite, aksè, ak pwosperite pou tout 
Nouyòkè yo."  
  



Manm Konsèy Susan Zhuang, te deklare, "Transpò atravè awondisman an se yon 
viktwa pou chak Nouyòkè. Lè nou konekte Brooklyn ak Queens dirèkteman, n ap pèmèt 
chak Nouyòkè vwayaje nan nouvo katye, travay, ak fanmi pi vit e a yon pri ki pi abòdab. 
Katye nou yo pral pwobableman wè plis vizitè, kidonk plis biznis. Epi, kounye a, pi gwo 
kominote AAPI yo nan Brooklyn ak Queens pral nan yon sèl vwayaj tren."  
  
Ben Furnas, Direktè Egzekitif Altènativ Transpò, te deklare, "Yon nouvo koneksyon 
tren ant Brooklyn ak Queens enpòtan anpil pou avni Nouyòk. IBX la pral amelyore lavi 
Nouyòkè yo epi fè li pi fasil pou deplase nan gwo zòn nan vil nou an. Nou kontan anpil 
ke, jodi a, li fè yon pa anplis pou l vin yon reyalite."  

